EH Bildu Nafarroa talde parlamentarioko eledun Adolfo Araiz Flamarique jaunak idatziz erantzuteko galdera egin du (9-17/PES-000229) "Nafarroako Gobernuak Banco de Santander banku-entitatearekin itunduta dituen maileguei" buruz. Galdera hori 2017ko urriaren 23ko 4166 sarrera-zenbakiarekin erregistratu zen. Hona Nafarroako Gobernuko Ogasuneko eta Finantza Politikako kontseilariak horri buruz ematen dion informazioa:
2016ko otsailaren 4an, aurrez deuseztatu ziren Banco de Santanderrekin itundutako bi mailegu, honako ezaugarri hauek zituztenak:
Mugaeguna 4 urtera duen mailegua
Baliatzeko data: 2012ko ekainaren 20a
Mugaeguna: 2016ko ekainaren 20a
Zenbatekoa: 100.000.000 euro
Amortizazio aldia: urtekoa.
Amortizazio kuotak: lau kuota berdin eta ondoz ondokoak 
Urteko interes tasa nominala: finkoa, % 5,34koa
Interesen likidazio aldia: hiruhilekokoa.
Irekiera-komisioa: Nominalaren gaineko % 0,1 (100.000 euro)
Zazpi urterako mailegua 
Baliatzeko data: 2012ko ekainaren 20a
Mugaeguna: 2019ko ekainaren 20a
Zenbatekoa: 100.000.000 euro
Gabealdia: bi urte.
Amortizazio aldia: urtekoa.
Amortizazio kuotak: lau kuota berdin eta ondoz ondokoak, 15.000.000 eurokoak, eta 40.000.000 euroko bosgarren kuota bat.  
Urteko interes tasa nominala: finkoa, % 5,71koa
Interesen likidazio aldia: hiruhilekokoa.
Irekiera-komisioa: Nominalaren gaineko % 0,2 (200.000 euro)
Interes-tasen beheranzko bilakaerak eragin zuen operazio honekin konpentsatzea mailegu horiek deuseztatzearen kostuak.
Aitzitik, entitate beraren beste mailegu bat amortizatzea ezetsi zen, zeren eta kasu horretan tasen aurrezkiak ez baitzuen berdintzen hausturaren kostua.
Honako hauek ziren mailegu horren ezaugarriak:
Baliatzeko data: 2014ko otsailaren 14a
Mugaeguna: 2024ko otsailaren 14a
Zenbatekoa: 128.000.000 euro
Amortizazioa: bullet (mugaegunean)
Urteko interes tasa nominala: finkoa, % 3,862koa
Interesen likidaziorako aldia: urtekoa.
Irekiera-komisioa: Nominalaren gaineko % 0,1 (100.000 euro)
Ikus daitekeen bezala, mailegu horien ezaugarriak ez dira antzekoak, ez interes-tasan (handiagoa da aurrez deuseztatu ziren maileguetan), ez eta muga-egunean ere.
Mailegu honek aldez aurreko deuseztatzerako kostu bat dauka, tasa finkoko maileguetan ohikoa dena; hona nola dagoen zehaztuta:
“Mailegu-hartzaileak mailegua, guztiz edo partzialki, aurrez deuseztatzea edo amortizatzea eskatu ahalko du, maileguaren hasieratik edozein unetan; horrek ez du inolaz ere eraginen ordura arte Bankuak jasotako komisioak edo interesak itzultzeko eskubidea izatea. Aldez aurreko amortizazio partzialaren kontzeptuan ezin izanen da eskatu 1.000.000 eurotik beherako aldez aurreko deuseztatzea.
Kontratu honetan ordainketen egozpena dela-eta ezarritakoa kendu gabe, ordainketa partzialak soilik aplikatu ahalko dira maileguaren amortizazio-kuoten zenbatekoa gutxitzera.
Daukan epe luzea gorabehera interes finkokoa den mailegu honen ematearen oinarria da interes-tasaren arriskuaren estaldura maileguak irauten duen epe osoan zehar. Bankuak itundu du hori bere kargura. Horrenbestez, operazio honen oinarrian dagoen oreka ekonomiko eta finantzariorako, funtsezkoa da hari itundutako epean eustea, zeren eta horrela itunduta baitago Bankuak merkatuan ondore horietarako ematen duen estaldura. Oinarri horren gainean eta kontratu honen funtsezko itun gisa, aldeek hitzartzen dute ezen, alde mailegu-hartzaileak erabakitzen badu mailegua guztiz edo partzialki deuseztatzea edo Bankuak aldez aurreko deuseztatzea egiteko aurreikusitako arrazoietatik bat gertatzen bada, mailegu-hartzaileak ordainduko duela Bankuarentzat mugaeguna aurreratu deneko operazioaren estaldura deuseztatzea dakarren kostua eta merkatuko bere posizioan berrezartzea, aurretiazko deuseztatzea efektibo egiten den unean. Kostu hori merkatuan deuseztatzen den maileguaren zenbateko, hondar-epe (halakotzat ulertuta deuseztatzea efektibo egiten den datatik, data hori bera barne, maileguaren jatorrizko mugaegunera arte, data hori kenduta, doan aldia) eta interes finko berdinak dituen operazio bat ituntzeagatik Bankuak izanen lukeen kostuaren baliokidea izango da, eta horren eragina izango litzateke Bankuak mailegu horren balio ekonomikoari eustea. Baldin eta deuseztatzen den maileguaren balioa, estaldura-operazioen deuseztatzearen kostu oro kenduta, handiagoa bada mailegu horren balio ekonomikoari eusteko eginen lukeen operazio bat kontratatzeagatik Bankuak izanen lukeen kostua baino, alde hori mailegu-hartzailearen alde izanen litzateke.
Maileguaren hasieratik edozein unetan, mailegu-hartzaileak Bankuari eskatu ahalko dio maileguaren deuseztatze aurreratua, guztizkoa edo partziala, egiteko kostuaren kotizazio bat. Jakinarazpen hori mailegu-hartzaileak amortizazio aurreratua egin nahi duen eguna baino bi egun lehenagoko egunaren 12:00ak baino lehen eginen da. Eskari hori jasota, Bankuak mailegu-hartzaileari deuseztatzea aurreratua eskatzen den maileguaren guztizko zenbatekoari nahiz zenbateko partzialari dagokion deuseztatzearen kostuaren kotizazio bat emanen dio. Honela kalkulatuko du kotizazio hori Bankuak:
a) Bankuak merkatuko interes finkoaren tasa kalkulatuko du kasuan kasu deuseztatzen den maileguaren edo mailegu-zenbatekoaren zenbateko eta epe berak dituen mailegu batentzat. Baldin eta kalkulatutako merkatuko interes finkoa handiagoa edo txikiagoa bada mailegurako itundutako interes finkoaren tasa baino, Bankuak diferentziala kalkulatuko du, eta zehaztuko du zenbat egiten duten maileguak sor ditzakeen interesek edo zenbat egiten duen aurrez deuseztatzen den maileguak, mailegurako hasiera batean adostutako mugaegunera arte gelditzen den epe berarako, zenbateko horri aurrez kalkulatutako diferentziala aplikatuz.
b) Bankuak zehaztutako interesen zenbatekoa, aurreko a) paragrafoan ezarritakoari jarraituz, gutxitu eginen da gaur egungo baliora gaurkotuz, aldez aurreko deuseztatzearen eraginkortasunaren datan, honako formula hau aplikatuz:
[image: image1.emf]
Honela irakurririk:
“Vp”: maileguaren jatorrizko mugaegunera arte ordaintzeko dauden interesei dagozkien fluxuen egungo balioa da, haiek kalkulatuta deuseztatzen den zenbatekoaren gainean kalkulatutako diferentziala aplikatuz.
“Vfi”: maileguaren jatorrizko mugaegunera arte ordaintzeko dauden interesei dagozkien fluxuetako bakoitza da, haiek kalkulatuz deuseztatzen den zenbatekoaren gainean kalkulatutako diferentziala aplikatuta.
“TS”: interes tasa da, maileguaren kalkulu oinarrira bihurtuta, interesen permuta finantzarioko eragiketa edo Swap baterako, eskari-kotizazioan edo “Bid” deitutakoan oinarritua, ICAPEURO pantailan argitaratua aldez aurreko deuseztatzearen eraginkortasun-data baino lehenagoko bigarren egun baliodunean, betiere operazioan likidazioak ahal den hurbilen izanda, haiek hartuta, besterik adierazi ezean, maileguaren jatorrizko mugaegunera arte ordaintzeko dauden interesen fluxuetako bakoitzaren arabera. 
“ni”: ordaintzeko dauden interesen fluxu bakoitzaren ordainketa-egunetik (egun hori barne) likidazioa egiten den balio-egunera arte (egun hori kenduta) dauden egunen kopurua da, zati maileguaren interesak kalkulatzeko erabilitako kalkulu-oinarria.
“t”: maileguaren jatorrizko mugaegunera arte ordaintzeko dauden interesei dagozkien fluxuen kopurua da, haiek kalkulatuz deuseztatzen den zenbatekoaren gainean kalkulatutako diferentziala aplikatuta (Vfi), horiek kontatuta maileguaren deuseztatze osoa edo partziala egiten den datatik maileguaren jatorrizko mugaegunera arte.
“Kalkulu-oinarria" honako hau da: gaurkoa/360.
c) Baldin eta Bankuak kalkulatutako interes finkoaren tasa, aurreko a) apartatuan ezartzen den moduan, txikiagoa bada mailegurako itundutako interes finkoaren tasa baino, Vp zenbatekoa, aurreko apartatuetan ezarritakoaren arabera kalkulatua, izango da mailegu-hartzaileak Bankuari ordaindu beharko dion zenbatekoa.
d) Aitzitik, Bankuak kalkulatutako interes tasa, aurreko a) apartatuan ezartzen den moduan, handiagoa bada mailegurako itundutako interes finkoaren tasa baino, Vp zenbatekoa, aurreko apartatuetan ezarritakoaren kalkulatua, izango da Bankuak mailegu-hartzaileari ordaindu beharko dion zenbatekoa.
Mailegu-hartzaileak erabakitzen badu mailegua guztiz edo partzialki deuseztatzea, tasaren onarpena komunikatu beharko dio Bankuari kotizazio jaso duen egunaren 13:00ak baino lehen. Behin kotizazio hori onartuta, deuseztatzeko erabakia atzeraezina izanen da, eta mailegua guztiz edo partzialki deuseztatuko da, kasuan-kasuan. Mailegua deuseztatuta, mailegu-hartzaileak dagokion zenbatekoa ordainduko du deuseztatzearen data efektiboaren balioarekin.
Baldin eta mailegu-hartzaileak ez badu onartzen Bankuan eman dion kotizazioa, entitate horri jakinaraziko dio hori kotizazioa jaso zuen egunaren 13:00ak baino lehen, eta aldeak, fede onez, ahaleginak eginen dituzte deuseztatze-kostua kalkulatzeko erabilitako merkatuko tasa finkoari buruz. Aldeak adostasun batera iristen ez badira mailegu-hartzaileak kasuko kotizazioa jaso eta biharamunetik hurrengo egun balioduneko Madrilgo 13:00ak baino lehen, Bankuak erreferentziako lau entitate finantzariori (“Erreferentziako Entitateak”) eskatuko die komunika ditzatela egun horretako Madrilgo 13:00etan dituzten interes finkoen kotizazioak kasuko zenbatekorako eta eperako. Hiru kotizazio baino gehiago jasota, deuseztatzerako prezio gisa joko da emandako kotizazioen batez besteko aritmetikoa, jasotakoetatik kotizazio altuena eta baxuena kenduta. Baldin eta hiru kotizazio baizik jasotzen ez bada, bi horien batez besteko aritmetikoa kalkulatuko da, eta gauza bera aplikatuko da bi kotizazio jasotzen badira. Kotizazio bakarra lortzen bada, joko da ezin dela sistema horren bidez zehaztu zein den kalkuluaren tasa finkoa, eta kasu horretan mailegu-hartzaileak Bankuari ordaindu beharreko zenbatekoa zehazteko erreferentziako tasa finkotzat hartuko da, edo alderantziz, kasuan-kasuan, ICAPEURO pantailako Swapen eskari-interesaren tasa edo “Bid”a, egin nahi den deuseztatze aurreratuaren eraginkortasun-egunaren aurreko egun baliodunari dagokiona, hasiera batean mailegurako itundutako mugaegunera gelditzen den epearen berdina den aldi baterako, edo, kasua bada, besterik adierazi ezean, hurbilen dagoenerako. 
Baldintza berezi horren ondoreetarako, honako hauek joko dira erreferentziako entitatetzat:
-Banco Bilbao Vizcaya Argentaria SA
-Caixabank SA
-Banco Sabadell SA
-Banco Popular Español SA
Erreferentziako entitateetatik bik bat egin badute edo horietako edozeinek eta hirugarren entitate batek bat egin badute eta halakotzat existitzeari utzi badiote, Bankuak beste erreferentziako entitate batzuk hautatu ahalko ditu, eta horiek kredituen merkatuan, maileguaren monetan, izan duten jarduera dela-eta nabarmendutako kreditu-entitateak izan beharko dute. 
Mailegua guztiz edo partzialki deuseztatuta, dela mailegu-hartzaileak eskatuta, dela kontratu honetan aurreikusitako aldez aurreko mugaeguneratzerako edozein arrazoi izateagatik, Bankuak, kasua bada, mailegu-hartzailearen alde egin beharreko ordainketa, aurreko apartatuetan aurreikusitakoari jarraituz, Bankuak osorik aplikatu ahalko du aldez aurreko deuseztatzearen ondorioz mugaeguneratu diren mailegu-hartzailearen betebeharrak deuseztatzeko. 
Ondore prozesal hutsetarako, aurreko apartatuan aipatutako konpentsazioaren likidazioa, mailegua dela-eta mailegu-hartzaileak zor duenaren kontzeptu gisa, Bankuak eginen du kontratu honetan ezarritakoari jarraituz, eta Bankuak, halaber, deuseztatzearen data efektiboan kontzeptu horrengatik dagoen zorra biltzen duen ziurtagiria egin ahalko du. Deuseztatzean, behin Bankuak eskatuta esku hartzen duen fede-emaile publikoak kontuak hartu ondoren, fede-emaile horrek jasota utziko du zor horren likidazioa egin dela aldeek dokumentu honetan itundutako moduan. Horrela egindako likidazioak legedi indardunak aitortzen dituen ondore guztiak izango ditu, eta epaiketa batean fedea eraginen du. Ziurtagiri hori kontratu honetan aipatutako dokumentazioaren zati bat izango da, Prozedura Zibilari buruzko Legearen 572.2 eta 573. artikuluen ondoreetarako.”
Eragiketa honako data hauetan analizatu da: 
2015eko maiatzean eta urrian.
2016ko otsailean eta irailean.
2017ko otsailean.
Kasu guztietan ondorio berera iritsi da; hau da, deuseztatzearen kostu handia dela eta, operazioa ez dela gomendagarria. Entitatearekin negoziatzeko ahalegina egin zen, maileguaren baldintzak berritze aldera, horren barne bilduz ordaindu beharreko tasa berriaren araberako deuseztatzearen kostua, mailegua amortizatu behar izan gabe. Ezinezkoa izan zen, zeren eta eskaini zizkiguten operazioek beraiekin baitzekarten operazioaren epea luzatzea, eta azkenean interes gehiago ordaindu beharko baitziren. Bestalde, likideziarik ez zegoen mailegua aurrez amortizatzeko deuseztatzearen gastuak geure gain hartuta.  
Deuseztatzearen kostua etengabe aldatzen da, eta kontuan hartu beharra dago merkatuko baldintzen arabera zehazten dela, deuseztatzea gertatzen den unean. Une honetara arte, hari buruzko hurbilketa batzuk baizik ez dugu.
Deuseztatzearen kostua, 2017ko otsailean kalkulatua, 15.990.000 eurokoa zen, eta urte bakar baten aurrekontuaren kargura ordaindu beharko zen, eta interesen aurrezkiek ez zuten kopuru hori konpentsatuko 2023ra arte. Hori dela eta, jo genuen une horretan ez zela komeni deuseztatze aurreratu hori egitea.
	
	Hasierako mailegua
	
	Aldez aurreko deuseztatzea
	
	

	Tasa
	% 3,862
	
	% 1,337
	
	
	

	Zenbatekoa 
	   128.000.000   
	
	 Deuseztatzearen kostua 
	    15.900.000,00   
	
	

	Data
	Ordainketak
	Deskontatutako ordainketak
	Ordainketak
	Deskontatutako ordainketak
	Aldea
	Metatutako aldea

	2017-urt-1
	
	
	
	
	
	

	2017-ots-14
	      4.943.360   
	           4.943.360   
	      20.843.360   
	         20.843.360   
	  15.900.000   
	

	2018-ots-14
	      4.943.360   
	           4.878.139   
	        1.711.360   
	          1.688.781   
	-   3.189.358   
	       12.710.642   

	2019-ots-14
	      4.943.360   
	           4.813.779   
	        1.711.360   
	          1.666.500   
	-   3.147.279   
	         9.563.363   

	2020-ots-14
	      4.943.360   
	           4.750.268   
	        1.711.360   
	          1.644.513   
	-   3.105.755   
	         6.457.607   

	2021-ots-14
	      4.943.360   
	           4.687.595   
	        1.711.360   
	          1.622.816   
	-   3.064.779   
	         3.392.828   

	2022-ots-14
	      4.943.360   
	           4.625.749   
	        1.711.360   
	          1.601.405   
	-   3.024.344   
	           368.485   

	2023-ots-14
	      4.943.360   
	           4.564.718   
	        1.711.360   
	          1.580.277   
	-   2.984.442   
	-       2.615.957   

	2024-ots-14
	   132.943.360   
	        121.140.775   
	    129.711.360   
	       118.195.709   
	-   2.945.066   
	-       5.561.023   

	
	
	
	
	
	
	

	Guztira
	   167.546.880   
	        154.404.383   
	    160.822.880   
	       148.843.360   
	-   5.561.023   
	-       5.561.023   


Departamentuaren asmoa da bere maileguen zorro osoa —ez soilik Banco Santanderren mailegua— aldizka analizatzen jarraitzea, horren kostu finantzarioa ahal den guztian gutxitzeko. Hala eta guztiz ere, kontuan hartu beharra dago interes finkoko maileguek deuseztatze-kostuak izaten dituztela, eta horregatik oso ongi aztertu behar dira berregituratze-eragiketa guzti-guztiak.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2017ko azaroaren 27an
Ogasuneko eta Finantza Politikako kontseilaria: Mikel Aranburu Urtasun
